
1. 
Cefndir 

1.1
Mae’r Rhaglen Addasiadau Ymateb Brys (RhAYB) wedi bod yn weithredol yng Nghymru, trwy gyfrwng yr asiantaethau Gofal a Thrwsio ers 2002 / 3. Mae’r rhaglen yn cael ei hariannu yn bennaf gan Lywodraeth Cynulliad Cymru (LlCC), er bod rhai asiantaethau yn denu arian cyllido lleol. Mae’r rhaglen yn hwyluso ymateb cyflym i anghenion penodol trwy ddarparu addasiadau bach fel rampiau a chanllawiau, er mwyn galluogi pobl i ddychwelyd i’w cartrefi eu hunain ar ôl iddynt gael eu rhyddhau o’r ysbyty.  Gall yr addasiadau hyn hefyd atal pobl rhag gorfod mynd i’r ysbyty yn y lle cyntaf neu fynd i ofal preswyl. Mae’r rhaglen hwn yn golygu ei bod yn angenrheidiol i’r gwaith gael ei gwblhau o fewn 15 niwrnod gwaith.
1.2
Yn annhebyg i wasanaeth craidd Gofal & Thrwsio mae’r rhan fwyaf o gyfeiriadau ar gyfer y Rhaglen Addasiadau Ymateb Brys (RhAYB)  yn cael eu derbyn trwy gyfrwng partneriaid sy’n cyfeirio, fel gweithwyr galwedigaethol, gweithwyr cymdeithasol a nyrsys rhyddhau cleifion o ysbytai.  Maent yn cyfeirio eu cleientiaid at eu hasiantaeth Gofal & Thrwsio lleol sydd wedyn yn mynd ati i asesu eu heiddo ac yna cyflawni’r mȃn addasiadau er mwyn gwella diogelwch eu cleient.
1.3
Yn ystod 2009 / 10 cafodd 15,529 o bobl hŷn ar draws Cymru eu cefnogi o fewn y Rhaglen Addasiadau Ymateb Brys (RHAYB)
1.4
Fe amcangyfrifir, am bob £1 (un bunt) sy’n cael ei wario ar y Rhaglen Addasiadau Ymateb Brys (RhAYB) mae hyn yn arbed £7.50 mewn costau i’r Gwasanaeth Iechyd Cenedlaethol (yr NHS) a Gofal Cymdeithasol. O ran unigolion arbenigol sy’n cynrychioli’r proffesiwn iechyd, nid yn unig fod ‘y gwelyau yn yr ysbytai yn cael eu rhyddhau’, mae moral yn cael ei wella ac mae hyn yn caniatáu i’r drefn o amserlennu a blaenoriaethu clinigol gael ei gwella, ond hefyd mae dangosyddion sy’n dangos yn glir fod arbedion mewn costau yn cael eu hennill hefyd.  Petai dim ond cyfran fach iawn o 10% o gleientiaid Rhaglen Addasiadau Ymateb Brys (RhAYB) yn cael eu hystyried, fe ellir amcangyfrif fod yr arbediad mewn costau yn £16,201,760.
1.5
Mae asiantaethau Gofal & Thrwsio wedi monitro boddhad neu gymeradwyaeth cwsmeriaid o’r gwasanaeth yn barhaus trwy gyfrwng ffurflenni boddhad cwsmer a hynny ers i’r Rhaglen Addasiadau Ymateb  Brys ddechrau.  Fodd bynnag mae hi’n bwysig i asesu boddhad y partneriaid sy’n cyfeirio, er mwyn sicrhau fod y rhai proffesiynol sy’n defnyddio'r gwasanaeth yn hapus gyda’r gwasanaeth sy’n cael ei dderbyn ganddynt.  Mae’n hanfodol fod y rhaglen yn diwallu anghenion cleientiaid a’r rhai proffesiynol sy’n cyfeirio at y rhaglen a’i fod yn parhau i wneud cynnydd yng nghyd destun anghenion sy’n datblygu.
Yn ystod Chwefror / Mawrth 2011 cynhaliwyd arolwg ymysg y partneriaid sy’n cyfeirio at y Rhaglen Addasiadau Ymateb Brys (RhAYB) ynghyd ȃ’r gwasanaeth y mae hwy’n ei dderbyn gan eu hasiantaeth Gofal & Thrwsio lleol.   Care & Repair Cymru a weinyddodd yr arolwg fel sefydliad annibynnol ac felly yr oedd yr arolwg yn gwbl gyfrinachol a di enw.
1.6
Mae’r boblogaeth sy’n heneiddio yng Nghymru yn tyfu’n raddol. Fe ragwelir fod y gyfran o bobl sydd yn 65 oed a throsodd yn mynd i gynyddu o 16 y cant yn 2008 i 23 y cant erbyn 2033.  Cydnabyddir y buasai y rhan fwyaf o bobl wrth iddynt dyfu’n hŷn yn hoffi aros yn eu cartrefi eu hunain.  Mae’r galw am wasanaethau fel y Rhaglen Addasiadau Ymateb Brys (RhAYB) sy’n cyfrannu tuag at alluogi pobl hŷn i aros yn byw yn annibynnol yn eu cartrefi eu hunain yn debygol o gynyddu felly.
1.7
Nodau’r arolwg oedd asesu os ; 
· Yw’r gwasanaeth a dderbynnir gan bartneriaid o’r Rhaglen Addasiadau Ymateb Brys (RhAYB) yn diwallu eu hanghenion
· Mae angen i’r gwasanaeth addasu er mwyn cwrdd ag anghenion sy’n datblygu

1.8
Darparodd yr holl asiantaethau fanylion cyswllt eu partneriaid sy’n cyfeirio a’u partneriaid strategol i Care & Repair Cymru.  Yr oedd 96  o ran nifer y rhai a ymatebodd,  ac mae dadansoddiad o niferoedd y sawl a ymatebodd ar gyfer pob asiantaeth Gofal & Thrwsio i’w gweld yn atodiad 1. 
2.
Canfyddiadau’r arolwg : 
Mae’r adroddiad hwn yn crynhoi'r ymatebion gan ymatebwyr ar draws Cymru. Cafodd yr arolwg ei gynnal ar lein, fodd bynnag gellir gweld cwestiynau’r arolwg yn atodiad 2. Yr oedd 65% o’r ymatebwyr yn bartneriaid o fewn y Gwasanaethau Iechyd a 29% o dimau Gwasanaethau Cymdeithasol neu o dimau therapi galwedigaethol yn seiliedig yn y gymuned. Yr oedd 5% o fathau eraill o wasanaethau neu nid oedd yn bosib eu rhoi yn y gwahanol gategorïau.
2.1
Mae’r Rhaglen Addasiadau Ymateb Brys (RhAYB) yn darparu gwasanaeth gwerthfawr mewn perthynas ȃ :  
a.) Ymadael ȃ’r Ysbyty 
Yr oedd 92% o’r sawl a ymatebodd yn teimlo fod y Rhaglen Addasiadau Ymateb Brys (RhAYB) yn darparu gwasanaeth uchel ei werth mewn perthynas ag ymadael ȃ’r ysbyty. Yr oedd 6% yn teimlo ei fod o werth canolig a dim ond 2% oedd yn teimlo fod ei werth yn isel.  Mae’r ffigwr hwn yn cynrychioli dim ond 1 ymatebydd a adawodd ymateb negyddol am un asiantaeth benodol, yn enwedig yr amseroedd ymateb a’r materion sydd a wnelo arian cyllido yn ‘rhedeg allan’ cyn diwedd y flwyddyn. Mae’r un ymatebydd wedi cwblhau arolygon am asiantaethau eraill ac yr oeddynt yn teimlo fod y rhaglen o werth uchel o ran ymadael ȃ’r ysbyty. 
Mae’r graff isod yn arddangos y canfyddiadau. 
Ymadael ȃ’r Ysbyty 

2.1.1
Mae’r Rhaglen Addasiadau Ymateb Brys (RhAYB) yn darparu gwasanaeth  gwerthfawr mewn perthynas ȃ :  
b.) Atal pobl rhag gorfod mynd i mewn i’r ysbyty

Yr oedd 82% o’r sawl a ymatebodd yn teimlo fod y Rhaglen Addasiadau Ymateb Brys (RhAYB) yn darparu gwasanaeth uchel ei werth mewn perthynas ag atal pobl rhag gorfod mynd i mewn i’r ysbyty, 17% yn gweld gwerth canolig a dim ond 1% yn ei weld yn isel ei werth ( a oedd yn cynrychioli dim ond un ymatebydd ).
Am ei bod yn anoddach mesur ataliad mae’n rhesymegol fod y ganran o’r rhai a oedd yn teimlo ei fod yn uchel ei werth yn is na’r ataliad rhag mynd i mewn i’r ysbyty. Yr oedd gwaith a gyflawnwyd fel darparu canllawiau er mwyn galluogi i gleifion ddychwelyd adref o’r ysbyty yn ddiogel ac yn gyflym, trwy gyfrwng y Rhaglen Addasiadau Ymateb Brys (RhAYB) yn gwbl amlwg.  Pe bai gwaith yr un fath yn cael ei gyflawni, mewn ymateb i gyfeiriad proffesiynol, er mwyn gwella diogelwch cleientiaid yn eu cartrefi eu hunain ac felly mae hyn yn atal iddynt fynd i’r ysbyty yn y lle cyntaf, yna yn amlwg mae hi’n anoddach darparu tystiolaeth o hyn.
Mae’r canlyniadau i’r cwestiwn hwn yn dangos fod y mwyafrif o’r rhai sy’n cyfeirio pobl at y gwasanaeth yn deall fod y rhaglen yn darparu budd nid yn unig i’r rhai sydd angen cael eu rhyddhau o’r ysbyty ond fod yr asiantaethau Gofal & Thrwsio, trwy gyfrwng y Rhaglen Addasiadau Ymateb Brys (RhAYB) yn effeithiol wrth adnabod a lleihau’r peryglon er mwyn gwella diogelwch ac felly eu hatal rhag gorfod mynd i’r ysbyty yn y lle cyntaf.
Mae’r graff isod yn arddangos y canfyddiadau 
Atal rhag gorfod mynd i’r ysbyty

2.1.2
Mae’r Rhaglen Addasiadau Ymateb Brys (RhAYB) yn darparu enillion sylweddol ar gyfer gwasanaethau sy’n seiliedig ar iechyd yn eich sir chi :
Yr oedd 98% o’r unigolion proffesiynol yn teimlo fod y Rhaglen Addasiadau Ymateb Brys (RhAYB) yn darparu enillion sylweddol i’r gwasanaethau sydd a’u sylfaen yn y maes iechyd.  Yr oedd 2% (1 ymatebydd ) yn teimlo nad oedd y Rhaglen Addasiadau Ymateb Brys (RhAYB) yn darparu enillion yn eu sir hwy.
Sut y cyflawnir hyn? 
· Galluogi ymadawiad o’r ysbyty
· Lleihau’r nifer sy’n gorfod mynd i mewn i’r ysbyty 
· Ymateb cyflym, dibynadwy ac effeithlon 
· Darparu addasiadau sy’n gwella diogelwch yn y cartref ac yn atal cwympiadau
Dyma grynhoad un ymatebydd o’r gwasanaeth a ddarperir ; 
Mae’r Rhaglen Addasiadau Ymateb Brys (RhAYB) “Yn cwblhau gwaith hanfodol sy’n cynorthwyo’r claf i leihau’r perygl o gwympiadau, mae’n cynyddu annibyniaeth cleifion ac mae’n ychwanegu at ansawdd eu bywyd” 

Crynhodd ymatebydd arall y buddion i’r sector iechyd trwy ddefnyddio esiampl o sut mae’n darparu budd i’w rôl hi;
“O ran fy nhîm i mae’r Rhaglen Addasiadau Ymateb Brys (RhAYB) yn darparu canllawiau ac addasiadau, a thrwy hynny mae’n fy nghefnogi i fel Therapydd Galwedigaethol sy’n gyflogedig yn y maes iechyd”.
2.1.3  Mae’r Rhaglen Addasiadau Ymateb Brys (RhAYB) yn darparu enillion sylweddol ar gyfer gwasanaethau cymdeithasol eich sir chi :
Yr oedd 100% o’r sawl a ymatebodd yn teimlo fod y Rhaglen Addasiadau Ymateb Brys (RhAYB) yn cael effaith gadarnhaol ar gyfer y gwasanaethau cymdeithasol yn eu hardal hwy. 
Sut y cyflawnir hyn? 
· Mae’n hyrwyddo annibyniaeth yn y cartref ac felly mae’n lleihau’r ddibyniaeth hir dymor ar ofal
· Trwy wneud cartrefi yn fwy diogel, er enghraifft trwy atal cwympiadau 
· “Mae pobl yn gallu aros yn eu cartrefi eu hunain am gyfnod hirach ac mae’n lleihau’r galw am gefnogaeth gan y gwasanaethau cymdeithasol. 
· “mae yna fudd i ansawdd bywyd defnyddwyr y gwasanaeth sy’n cael ei anwybyddu yn sylweddol ond mae hyn o bwys o ddifri”
· Gwneud y gorau o’r buddion 
· Darperir ymateb cyflym 
2.1.4 Mae’r Rhaglen Addasiadau Ymateb Brys (RhAYB) yn cael ei hwyluso trwy gyfrwng y gefnogaeth gan asiantaethau Gofal & Thrwsio :
Yr oedd 95% o’r sawl a ymatebodd yn teimlo fod yr asiantaethau Gofal & Thrwsio yn gweinyddu’r Rhaglen Addasiadau Ymateb Brys (RhAYB) yn dda neu’n dda iawn.  Dim ond 5% oedd yn teimlo fod eu hasiantaeth leol yn gweinyddu’r Rhaglen Addasiadau Ymateb Brys (RhAYB) yn gymharol neu ddim cystal. 
Mae’r graff isod yn arddangos y canfyddiadau :-
Gweinyddiaeth Gofal & Thrwsio / Care & Repair o’r Rhaglen Addasiadau Ymateb Brys (RhAYB) 

2.1.5  Mae’r Rhaglen Addasiadau Ymateb Brys (RhAYB) sy’n cael ei ddarparu yn 
lleol yn cyflawni gwerth da am arian :
Yr oedd 90% o’r sawl a ymatebodd yn teimlo fod arian cyllido y Rhaglen Addasiadau Ymateb Brys (RhAYB) yn ‘werth am arian’ mewn perthynas ȃ’u gwasanaeth lleol.  Yr oedd 8% yn teimlo mai cymharol oedd y gwerth a dim ond 2% oedd yn teimlo ei fod yn werth gwael am arian ( a oedd yn cynrychioli dim ond 1 ymatebydd ).

2.1.6
Sut fyddech chi’n amcangyfrif yr arbedion mewn costau ar gyfer eich sector chi? 
Yr oedd y rhan fwyaf o'r sawl a ymatebodd yn ei chael hi'n anodd drybeilig i fesur hyn oherwydd mae'r Rhaglen Addasiadau Ymateb Brys (RhAYB) yn darparu arbedion costau mewn nifer o ffyrdd gan gynnwys :
· Gostyngiad yn y nifer o bobl sy’n mynd i mewn i gartrefi nyrsio 
· Gostyngiad yn y nifer o becynnau gofal 
· Arhosiad am gyfnod byrrach yn yr ysbyty 
· Ac atal rhai rhag mynd i’r ysbyty pan mae’n bosib osgoi hynny 
Ymysg nifer o'r buddion a ddaw yn sgil y Rhaglen Addasiadau Ymateb Brys (RhAYB) un o'r rheiny yw ei fod yn wasanaeth ataliol ac bu hi wastad yn anodd mesur yr arbedion gwirioneddol.  Mae hi'n ymddangos fodd bynnag fod y rhai proffesiynol sy'n cyfeirio at y rhaglen yn deall ac yn werthfawrogol iawn o'r arbedion dichonol sydd wedi cael eu gwneud trwy gyfrwng gweinyddiaeth y Rhaglen Addasiadau Ymateb Brys.  Dywedodd un o'r sawl a ymatebodd wrthym ;
“Yn fy mhrofiad i mae Gofal a Thrwsio yn lleihau hyd y cyfnod y mae'n rhaid aros yn yr ysbyty ac mae hyn yn arbed llawer iawn o arian i'r Gwasanaeth Iechyd Cenedlaethol (NHS)”
Dywedodd un arall wrthym, oherwydd dibyniawdwyedd a chyflymder y gwasanaeth eu bod hwy yn cyfeirio at Gofal & Thrwsio yn hytrach na chyfeirio yn uniongyrchol at y Gwasanaethau Cymdeithasol. 

“Weithiau mae gennyf ofn fod y gwasanaeth yn cael ei gamddefnyddio gan staff yr ysbytai oherwydd mae hi’n haws i ni ofyn am y gwaith gan Gofal & Thrwsio, fe allwch fod yn fwy dewisol ynghylch y gwaith ataliol a’i gyfyngu i ddim ond canlliawuay i fyny grisiau ac yn y toiled / ystafell ymolchi a gadael i’r gwasanaethau cymdeithasol dalu’r bil am ganllawiau mynediad”
2.1.7 Rydw i'n ymwybodol o feini prawf y Rhaglen Addasiadau Ymateb Brys

         a’r safonau ansawdd.
Mae’r tabl isod yn tynnu sylw at yr ymatebion a gafwyd.  Dim ond un ymatebydd oedd yn teimlo nad oeddynt hwy yn ywmbyodol o’r meini prawf mynediad a’r safonau ansawdd.  Yr oedd y mwyafrif yn gwbl ymwybodol o’r meini prawf ac yr oedd 14% yn rhannol ymwybodol o’r meini prawf a’r safonau ar gyfer y Rhaglen Addasiadau Ymateb Brys. 
	
	Canran Ymateb

	Ydi
	85%

	Yn rhannol
	13%

	Nac ydi
	2%


2.1.8 Y Bartneriaeth Rhaglen Addasiadau Ymateb Brys (RhAYB) 
Mae’r Bartneriaeth Rhaglen Addasiadau Ymateb Brys (RhAYB) yn cyfarfod er mwyn darparu sail ar gyfer hwyluso’r rhaglen:
Mae yna fwrdd partneriaeth Rhaglen Addasiadau Ymateb Brys (RhAYB) o fewn pob ardal yng Nghymru lle mae budd ddeiliaid lleol fel aelodau o’r Bwrdd Iechyd Lleol ac unigolion proffesiynol o’r Gwasanaethau Cymdeithasol arno.  Mae’r bwrdd yn cyfarfod er mwyn hwyluso’r rhaglen ac i fonitro’r cyllidebau a pherfformiad.
Yr oedd 93% o’r sawl a ymatebodd yn teimlo fod y bartneriaeth yn hwyluso’r bartneriaeth Rhaglen Addasiadau Ymateb Brys (RhAYB) un ai yn dda iawn neu’n dda, yr oedd 5% yn meddwl mai cymharol oedd eu perfformiad a dim ond 2% oedd yn teimlo nad oedd y bartneriaeth yn perfformio mor dda.
O’r tasgau ȃ ganlyn, yn eich tyb chi, gyda faint ohonynt y mae’r bartneriaeth Rhaglen Addasiadau Ymateb Brys (RhAYB) yn ymgymryd ȃ hwy :
43 o bobl a ymatebodd i’r cwestiwn hwn ac yr oedd y canlyniadau fel a ganlyn ;
	Tasgau 
	Response Percent

	I fonitro gwariant y Rhaglen Addasiadau Ymateb Brys (RhAYB) 
	91%

	I fonitro perfformiad  y Rhaglen Addasiadau Ymateb Brys (RhAYB) 
	88%

	I fonitro cyfeiriadau a’r protocol cyfeirio
	81%

	I gynllunio adnoddau
	79%

	I fonitro boddhad cwsmer / cwynion cwsmeriaid  y Rhaglen Addasiadau Ymateb Brys (RhAYB) 
	79%

	Er mwyn mynd i’r afael ȃ phroblemau
	57%


Mae’r canlyniadau yn dangos fod gan y partneriaid sy’n cyfeirio ddealltwriaeth dda o nodau bwrdd y bartneriaeth. Hefyd mae’n dangos fod gan y sawl a ymatebodd hyder yn eu partneriaeth leol eu bod yn cyfrannu tuag at reolaeth dda o’r Rhaglen Addasiadau Ymateb Brys. 
2.1.9 Yr oedd y cwestiynau a ganlyn yn ddatganiadau agored lle gwahoddwyd i bobl ymateb yn eu geiriau eu hunain. Yna fe gafodd y canlyniadau eu categoreiddio.  Does dim amheuaeth fod y canlyniadau yn dangos fod blaenoriaeth yn cael ei roi i safonau gwasanaeth da ac effeithiol, ac oni bai am hyn ni fyddai’r targedau a osodwyd ar gyfer rhyddhau o’r ysbyty ac atal pobl rhag gorfod mynd i’r ysbyty yn y lle cyntaf yn bosib.  O ganlyniad i hyn, mae’r disgwyliadau o gwmpas yr enillion yn sgil rhyddhau pobl o’r ysbyty yn ddisgwyladwy.
Mae’r Rhaglen Addasiadau Ymateb Brys (RhAYB) yn gweithio’n dda trwy ; 
Ymatebodd 42 o bobl i’r cwestiwn hwn ac fe gafodd y canlyniadau eu categoreiddio fel a ganlyn ; 
· Darparu ymateb cyflym ( 62% o’r rhai a ymatebodd).  Dywedodd un o’r rhai a ymatebodd wrthym : “Ymateb cyflym priodol gan unigolion abl” 
· Gwasanaeth “Wedi ei drefnu yn dda a dibynadwy”, sy’n cael ei gyd lynu’n dda trwy gyfrwng yr asiantaethau Gofal & Thrwsio. ( 33% )
· Trwy gyfrwng y ffaith fod cyfathrebu da rhwng yr asiantaethau.  Mae yna “Berthynas weithio dda rhwng Gofal & Thrwsio a’r sawl sy’n cyfeirio”. Maen nhw’n deall ein hanghenion”. ( 26% )
· Gwella diogelwch, gwarchodaeth ac annibyniaeth cleientiaid ( 10% )
· Atal pobl rhag gorfod mynd i mewn i’r ysbyty ( 5% ).
Fe grynhodd un o’r rhai a ymatebodd sut mae’r Rhaglen Addasiadau Ymateb Brys (RhAYB) yn gweithio’n dda trwy :

“Gwblhau gwaith yn gyflym er mwyn galluogi i bobl gael eu rhyddhau o’r ysbyty ac er mwyn cadw pobl yn ddiogel ac yn annibynnol yn eu cartref”
          Gellid gwella’r Rhaglen Addasiadau Ymateb Brys (RhAYB) trwy ;
Ymatebodd 23 o bobl i’r cwestiwn hwn ac mae’r canlyniadau wedi cael eu categoreiddio isod ;
· Gynyddu arian cyllido ( 23% o’r rhai a ymatebodd ).
· Cwblhau gwaith yn gynt – mae gwaith yn cael ei gwblhau yn gynt mewn rhai ardaloedd nac eraill (18%) 
· Darparu gwasanaeth traws ddaliadaeth ( 14% ) 
· Gwell gweinyddiaeth a chyfathrebu ( 9% )
· Dim rhwystr o ran oedran ( 5% )
· Y gallu i e-bostio cyfeiriadau ( 5% )
        Nid yw’r Rhaglen Addasiadau Ymateb Brys (RhAYB) yn gweithio oherwydd ; 
Ymatebodd 19 o bobl i’r cwestiwn hwn ac  mae’r canlyniadau wedi cael eu categoreiddio isod ;
· Arian cyllido : Yn benodol rhedeg allan o arian cyliddo ar ddiwedd y flwyddyn ariannol “anffefrir cleifion sydd mewn angen tua diwedd y flwyddyn oherwydd nid oes arian cyllido ar ôl” fodd bynnag tynnwyd sylw at y cyfyngiad cost isel fel problem hefyd. ( 56% o’r rhai a ymatebodd).
· Nid yw’r amser ymateb o 15 niwrnod yn ddigon cyflym ar bob achlysur. (17%)
· Cyfyngiadau oedran – diffyg cydraddoldeb o ran darpariaeth y gwasanaeth ( 11% )
· Ddim yn darparu Gwasanaeth Traws Ddaliadaeth ( 11% )
· “Blaenoriaeth yn cael ei roi i’r rhai sydd yn yr ysbyty ar adegau lle gall y rhai sydd yn y gymuned, mewn gwirionedd fod mewn mwy o berygl” ( 1% )
     Fy mhryderon i ynghylch y Rhaglen Addasiadau Ymateb Brys (RhAYB) yw … 
Fel y disgwylir yn yr hinsawdd ariannol sydd ohoni yr oedd y rhan fwyaf o ofnau y rhai a ymatebodd yn ymwneud ȃ thoriadau ariannol. Fe ymatebodd 29 o bobl i’r cwestiwn hwn ac yr oedd yr HOLL bryderon yn ymwneud ag arian cyllido.  Yr oedd y rhan fwyaf yn ymwneud ȃ gostyngiad dichonol yn arian cyllido’r gwasanaeth, a all olygu gostyngiad yn y rhaglen neu hyd yn oed ddirwyn y Rhaglen Addasiadau Ymateb Brys (RhAYB) i ben. 
“Mae hwn yn wasanaeth gwerthfawr a all gael ei effeithio gan doriadau ac fe all olygu fod pobl yn aros yn hirach yn yr ysbyty.” 
“Pe bai’r arian cyllido ar gyfer y cynllun hwn yn cael ei dynnu yn ol oherwydd y dirwasgiad fe fyddai hyn yn effeithio ar fy ngwaith i yn sylweddol.”
“Yr hinsawdd economaidd gyfredol.  Fe fyddai unrhyw ostyngiad yn yr arian cyllido yn effeithio yn ddifrifol ar allu’r asiantaeth i allu parhau i gynnig y gwasanaeth a chwrdd ȃ’r galw.”
Yr oedd rhai o’r rhai a ymatebodd yn rhwystredig gyda’r dull presennol a lefel yr arian cyllido, sydd, mewn rhai ardaloedd yn golygu fod arian cyllido yn ‘rhedeg allan’ cyn diwedd y flwyddyn. 

“Mae angen cynyddu’r arian cyllido”
“Adnoddau yn rhedeg allan ar ddiwedd y flwyddyn ariannol a chleientiaid yn gorfod aros am eu haddasiadau sy’n eu rhoi mewn perygl.” 
“Rhedeg allan o gyllideb dro ar ol tro bob blwyddyn - rydw i newydd orfod gwrthod cyfeiriad am glaf oherwydd rydw i'n gwybod ar hyn o bryd nad oes gan Gofal & Thrwsio arian i ddarparu yr hyn mae o ei angen.  Mae hyn yn beryglus ac yn annheg”
2.1.10   Sylwadau 

  Dewisodd 31 o’r sawl a ymatebodd wneud sylwadau personol ynghylch y gwasanaeth o ran syt y maent yn derbyn y gwasanaeth yn lleol ac yr oedd y rhan fwyaf ohonynt yn hynod o gadarnhaol.  Ac fe dynnir sylw at nifer o’r rhain isod ; 

‘Daliwch ati gyda’r gwaith da.  Does gen i ddim byd ond adroddiadau gwych am y staff cyfeillgar a phroffesiynol  sy’n gweithio i Gofal & Thrwsio a hefyd gymaint o gymorth y mae fy nghleifion i wedi ei gael yn sgil yr addasiadau a’r atgyweiriadau a wnaed.’ 

‘Rydych chi yn gwneud gwaith penigamp sy’n gwneud gwahaniaeth mawr i fywydau pobl .  Diolch yn fawr iawn.’

‘Mae’r Rhaglen Addasiaau Ymateb Brys yn lleol yn esiampl wych o weithio mewn partneriaeth rhwng y Gwasanaeth Iechyd Cenedlaethol (NHS) a’r Trydydd Sector’

‘Alla ‘i ddim canmol y Rhaglen Addasiaau Ymateb Brys  ddigon.  Mae nhw wastad yn barod iawn i helpu ac maent wastad yn gwneud eu gorau glas i sicrhau fod yr holl waith y gofynnir amdano yn cael ei gyflawni yn gyflym ac yn effeithlon.  Mae nifer o gleifion hefyd wedi gwneud sylwadau eu bod nhw yn bobl bleserus uawn a bod eu gwaith o safon uchel iawn.

Yr unig ddau sylw negyddol a gafwyd – yr oedd y rheiny a wnelo materion sydd yn ymwneud ag arian cyllido yn ‘rhedeg allan neu’n dod i ben’ cyn diwedd y flwyddyn ariannol. 

3.0 Casgliad 

3.1 
Mae canlyniadau’r arolwg hwn sy’n ymwneud ȃ’r Rhaglen Addasiadau Ymateb Brys (RhAYB) yn gadarnhaol iawn.  Mae’r lefelau boddhad ynghylch y gwasanaeth a dderbyniwyd gan y partneriaid sy’n cyfeirio at y gwasanaeth ar draws Cymru yn uchel iawn.  Yr oedd mwyafrif y sawl a ymatebodd i’r arolwg yn hapus gyda’r dull y gweinyddir y rhaglen gan asiantaethau Gofal & Thrwsio ac yr oedd y bartneriath rhwng y sawl sy’n cyfeirio a’r asiantaethau yn effeithiol dros ben. 

3.2    Yr oedd y partneriaid sy’n cyfeirio yn hyderus fod y Rhaglen Addasiadau Ymateb Brys (RhAYB) yn cwrdd ag anghenion y cleientiaid trwy’r ffaith eu bod yn:

· Atal pobl rhag gorfod mynd i mewn i’r ysbyty a thrwy 

· Ganiatau i gleifion ddychwelyd adref yn ddiogel o’r ysbyty a pharhau i fod yn annibynnol. 

3.3   Dyma’r ffyrdd yr oedd y partneriaid a oedd yn cyfeirio yn teimlo y gellid gwella’r rhaglen; 
· digon o arian cyllido i sicrhau nad yw’r arian yn ‘rhedeg allan’ cyn diwedd y flwyddyn ariannol
· gostwng y targed 15 niwrnod ( dan rai amgylchiadau )
· darparu gwasanaeth traws ddeiliadaeth
· gwella cyfathrebu 
3.4    Yr oedd yr unig bryderon ynghylch y rhaglen yn ymwneud ȃ’r arian cyllido. Yr oedd y partneriaid sy’n cyfeirio rhai at y gwasanaeth yn teimlo petai’r rhaglen yn goddef toriadau mewn arian cyllido yna ni fyddai’n gallu gweithredu mwyach neu fe fyddai’n gweithredu gwasanaeth a fyddai’n cynnig llai.  Yr oedd y rhai a ymatebodd yn teimlo nad oedd y gwasanaeth yn gallu cwrdd ag anghenion poblogaeth gynyddol o bobl sy’n mynd yn hŷn petai yna ostyngiad yn yr arian cyllido.
3.5 Er bod y rhaglen yn cael ei ariannu gan mwyaf gan Lywodraeth Cynulliad Cymru (LlCC) fe ragwelwyd yn ystod y wedd pan gynhaliwyd y peilot o’r Rhaglen Addasiadau Ymateb Brys (RhAYB) ( 2002-5 ) y byddai partneriaid lleol yn buddsoddi yn natblygiad gwasanaethau cynaliadwy lleol.  Mae nifer o asiantaethau Gofal a Thrwsio yn derbyn arian cyllido gan bartneriaid o’r sector iechyd a gofal cymdeithasol tuag at y gwasanaeth Rhaglen Addasiadau Ymateb Brys, fodd bynnag, nid yw nifer o asiantaethau yn cael budd o arian cyllido ychwanegol.  Er gwaethaf y gwahaniaeth hwn mae’r asiantaethau yn anelu at gyflawni Rhaglen Addasiadau Ymateb Brys (RhAYB) i’r un safonau.
Mae’r partneriaid sy’n cyfeirio cleientiaid wedi mynegi eu rhwystredigaeth gyda’r asiantaethau nad ydynt yn derbyn arian cyllido cefnogol ychwanegol ac o ganlyniad maent yn rhedeg allan o arian cyllido yn rheolaidd ymhob chwarter, hynny ydi maent yn darparu gwasanaeth ‘sy’n dechrau ac yn peidio’ (stop start) . Ni fyddai'r unigolion proffesiynol sy’n cyfeirio at nifer o asiantaethau o anghenraid yn gwerthfawrogi’r gwahaniaethau gweithredol rhwng gwahanol asiantaethau.  Felly mae hi’n bwysig nodi yn yr adroddiad hwn  yr amrywiaeth sylweddol yn y lefelau o gefnogaeth ariannol a dderbynnir gan yr asiantaethau.  Mae’r bwlch hwn mewn dealltwriaeth yn lleol wedi bod yn destun pryder ers cryn amser erbyn hyn, ac ni chaiff hyn ei werthfawrogi gan y sawl sy’n cyfeirio pobl at y Rhaglen Addasiadau Ymateb Brys, y dylai bod peth cyfrifoldeb yn gorwedd yn lleol o ran sicrhau bod arian cyllido parhaus unwaith y bydd cyfrifoldeb Llywodraeth Cynulliad Cymru (LlCC) yn dod i ben a’r arian cyllido wedi cael ei wacau.
3.6 Fe fydd yr adroddiad hwn yn cael ei roi ar gael ar draws Cymru gyfan.  Cynigir fod Care & Repair Cymru yn cynnal arolwg ymysg y sawl sy’n cyfeirio cleientiaid bob tair blynedd. 

3.7 Mae Care & Repair Cymru wedi chwarae rhan mewn ymarferion ‘gwerth am arian’ ac maent wedi datblygu Rhwydwaith Dysgu a Gwella Rhaglen Addasiadau Ymateb Brys (RhAYB) er mwyn creu arfer da.
Atodiad 1 
Dyma ddadansoddiad o’r nifer o ymatebwyr o bob ardal asiantaethol. 
	Asiantaeth 
	Nifer yr Ymatebwyr

	Blaenau Gwent
	2

	Pen y Bont ar Ogwr
	3

	Caerffili
	3

	Caerdydd
	9

	Caerfyrddin
	3

	Ceredigion
	2

	Conwy
	5

	Sir Ddinbych 
	5

	Sir y Fflint
	3

	Gwynedd
	6

	Merthyr
	3

	Sir Fynwy
	8

	NPT
	4

	Casnewydd
	3

	Sir Benfro
	3

	Powys
	9

	Rhondda Cynon Taf
	5

	Abertawe
	3

	Torfaen
	4

	Vale
	6

	Wrecsam
	2

	Ynys Môn
	5

	Cyfanswm
	96


Atodiad 2 
Cwestiynau’r Arolwg 
	RHAGLEN ADDASIADAU YMATEB BRYS
2010 / 11 AROLWG CWSMERIAID PARTNERIAETH



Sir :
RHAN 1
Cwestiynau’r Arolwg :
1. Mae’r Rhaglen Addasiadau Ymateb Brys (RhAYB) yn cael ei hwyluso trwy gyfrwng gwasanaethau Gofal a Thrwsio / Care & Repair :
· Yn dda iawn
· Yn dda
· Yn iawn
· Ddim cystal ȃ hynny
2. Mae partneriaeth Rhaglen Addasiadau Ymateb Brys (RhAYB) yn cwrdd er mwyn darparu sail ar gyfer hwyluso’r rhaglen :
· Yn fisol
· Yn chwarterol
· Ddwy waith y flwyddyn
· Yn anaml
· Arall ( a fyddech cystal a rhoi eich sylwadau os gwelwch yn dda)
3. Mae partneriaeth weithredol Rhaglen Addasiadau Ymateb Brys (RhAYB) yn ymgymryd ȃ’r tasgau a ganlyn :
· Er mwyn monitro’r gwariant a wneir gan y Rhaglen Addasiadau Ymateb Brys (RhAYB) 
· Er mwyn monitro perfformiad y Rhaglen Addasiadau Ymateb Brys (RhAYB) 
· Er mwyn monitro Boddhad / Cwynion am y Rhaglen Addasiadau Ymateb Brys
· Er mwyn mynd i’r afael ȃ phroblemau 
· Er mwyn cynllunio adnoddau
· Er mwyn monitro’r cyfeiriadau a’r broses / protocol cyfeirio

4. A ydych chi’n fodlon gyda’r ffordd y mae’r Rhaglen Addasiadau Ymateb Brys (RhAYB) yn cyflawni ei nodau a’i amcanion yn lleol :
· Yn Fodlon Iawn
· Yn Fodlon 
· Ddim Mor Fodlon
· Yn Anfodlon
5. Mae’r Rhaglen Addasiadau Ymateb Brys (RhAYB) yn darparu gwasanaeth gwerthfawr mewn perthynas ȃ :
a.) Ymadael ȃ’r Ysbyty 
· Uchel ei Werth
· O Werth Canolraddol
· O Werth Iselraddol
b.) Atal Rhag Mynd i’r Ysbyty
· Uchel ei Werth
· O Werth Canolraddol
· O Werth Iselraddol
RHAN 2
6. Mae’r Rhaglen Addasiadau Ymateb Brys (RhAYB) yn gwneud cynnydd sylweddol ar ran y gwasanaeth sy’n seiliedig ar iechyd yn eich sir chi :
· Ydi
· Nac Ydi
Sut y cyflawni’r hyn?
7. Mae’r Rhaglen Addasiadau Ymateb Brys (RhAYB) yn gwneud cynnydd sylweddol ar ran y gwasanaeth sy’n seiliedig ar Ofal Cymdeithasol yn eich sir chi :
· Ydi
· Nac Ydi

Sut y cyflawni’r hyn?
8. Sut fyddech chi’n amcangyfrif yr arbedion mewn costau ar gyfer eich sector chi?
9. Mae’r Rhaglen Addasiadau Ymateb Brys (RhAYB) yn gweithio’n dda trwy :
10. Nid yw’r Rhaglen Addasiadau Ymateb Brys (RhAYB) ddim yn gweithio cystal   oherwydd :
   11. Nid yw’r Rhaglen Addasiadau Ymateb Brys (RhAYB) yn gweithio oherwydd :
   12. Gellid gwella’r Rhaglen Addasiadau Ymateb Brys (RhAYB)  trwy :
   13. Eich pryderon chi ynghylch y Rhaglen Addasiadau Ymateb Brys (RhAYB) yw:
   14. Mae’r Rhaglen Addasiadau Ymateb Brys (RhAYB) sy’n cael ei gyflawni yn lleol yn werth da am arian :
· Da
· Cymharol Dda
· Yn Wael
   15. Rydw i’n ymwybodol o feini prawf cael mynediad at y Rhaglen Addasiadau Ymateb Brys (RhAYB) a’r safonau ansawdd.
· Ydw
· Yn rhannol
· Nac ydw
	Unrhyw sylwadau eraill yr hoffech chi eu gwneud :

